
7738 ORDE APA/1083/2004, do 23 de abril, pola
que se ditan disposicións para a aplicación
do Real decreto 291/2004, do 20 de febreiro,
polo que se regula o réxime da taxa láctea.
(«BOE» 102, do 27-4-2004.)

O Real decreto 291/2004, do 20 de febreiro, polo
que se regula o réxime da taxa láctea, na súa disposición
derradeira segunda autoriza o ministro de Agricultura,
Pesca e Alimentación para ditar cantas disposicións
sexan necesarias e adoptar as medidas precisas para
a súa aplicación e cumprimento, en particular para a
modificación dos anexos, datas e prazos establecidos nel.

A disposición transitoria primeira do Real decreto
291/2004 establece que as autorizacións a comprado-
res a 1 de abril de 2004 continuarán vixentes ata o
31 de marzo de 2005, data de finalización do período
2004-2005. Non obstante, para actuar como comprador
nos períodos sucesivos, cómpre obter nova autorización.
Para que as solicitudes de autorización como comprador
de leite para os períodos 2005-2006 e seguintes se
poidan tramitar e notificar aos interesados coa suficiente
antelación ao inicio do período 2005-2006, considerou-
se necesario fixar unha data de finalización ao prazo
da súa presentación.

Por outra parte, razóns técnicas aconsellan a adap-
tación de diversos anexos do citado real decreto.

Na súa virtude, dispoño:

Artigo 1. Presentación de solicitudes de autorización
polos actuais compradores.

O prazo de presentación de solicitudes a que se refire
o punto 1 da disposición transitoria primeira do Real
decreto 291/2004, do 20 de febreiro, polo que se regula
o réxime da taxa láctea, rematará o 31 de xullo de 2004.

Artigo 2. Substitución de anexos.

Os anexos IX, XVII A, XVII C informatizado, XVII C
(anverso e reverso), XVIII A, XIX B informatizado (reverso)
e XXIV (reverso) do Real decreto 291/2004, do 20 de
febreiro, polo que se regula o réxime da taxa láctea,
substitúense, respectivamente, polos que figuran no
anexo desta orde.

Disposición derradeira única. Entrada en vigor.

Esta orde ministerial entrará en vigor o mesmo día
da súa publicación no «Boletín Oficial del Estado».

Madrid, 23 de abril de 2004.
ESPINOSA MANGANA

